
АХҚО-ның қаржылық қызметтер көрсетуді реттеу жөніндегі комитеті  

IAIS Көпжақты өзара түсіністік меморандумының  

75-мүшесі болды 

 

Нұр-Сұлтан, Қазақстан – АХҚО-ның қаржылық қызметтер көрсетуді реттеу жөніндегі комитеті 

(AFSA) Халықаралық сақтандыру қадағалаушылар қауымдастығының (IAIS) Көпжақты өзара 

түсіністік туралы меморандумының (Меморандум) 75-ші мүшесі болды. 

 

Сақтандыру реттеушілері арасындағы ынтымақтастық пен ақпарат алмасуды қамтамасыз ету 

мақсатында 2007 жылы көпжақты түсіністік туралы меморандум жасалды, ол қатаң сенімділікпен 

жүзеге асырылады. Меморандумның 75 қатысушысы бүкіл әлемдегі сақтандыру 

сыйлықақыларының шамамен 76% құрайды.  

 

«Біз AFSA-ны көпжақты өзара түсіністік туралы меморандумға қол қоюшы ретінде қабылдауға 

қуаныштымыз. Сақтандыру қызметтерін тұтынушылардың әлемдік нарықта қорғалуын 

қамтамасыз ету үшін сақтандыру реттеушісі тиімді және тиімді ынтымақтастық жасай білуі керек. 

Көпжақты түсіністік туралы меморандум дағдарыс кезеңінде ғана емес, сонымен қатар күнделікті 

қызметте де маңызды реттеуші құрал болып табылады. Ынтымақтастық қауіпсіз және орнықты 

сақтандыру нарықтарының дамуына ықпал етеді», - деді Вики Сапорта, IAIS Атқару комитетінің 

төрағасы.  

 

«Біз IAIS көпжақты өзара түсіністік туралы меморандумына қол қойғанымызға қуаныштымыз. Бұл 

келісім бізге сақтандыру компанияларын трансшекаралық қадағалау саласындағы басқа 

реттеушілермен ынтымақтастықты күшейтуге мүмкіндік береді, бұл АХҚО-да тиімді қадағалауды 

және тұтынушылардың құқықтарын қорғауды дамыту үшін қажет», - деп түсіндірді АХҚО-ның 

қаржылық қызметтер көрсетуді реттеу жөніндегі комитеті (AFSA) бас директорының 

міндетін атқарушы Мұхтар Бөбеев. 

 

«75-ші қол қоюшы маңызды кезеңді белгілейді», - деп түсіндірді Джонатан Диксон, IAIS Бас 

хатшысы. «Бақылау саласындағы ынтымақтастық – трансшекаралық бақылаудың тиімді шарты. 

Осылайша, қол қоюшыларымыз қаншалықты көп болса, бұл жалпы IAIS мүшелері үшін соғұрлым 

құнды». 

 

Меморандумның қатысушысы болу үшін үміткерлер құпиялылық режимін мұқият кәсіби 

бағалаудан өтеді. Көпжақты меморандум қол қоюшыға барлық басқа тараптардың осы режимді 

сақтауына сенуге мүмкіндік береді. Мәліметтер алмасу құпиялылықты барлық жағынан қорғау 

үшін қажетті ережелермен және рәсімдермен қорғалған. 

 

Халықаралық қол қоюшылардың толық тізімін және Көпжақты түсіністік туралы меморандумның 

көшірмесін мына жерден таба аласыз. 

Анықтамалық ақпарат: 

 

АХҚО-ның қаржылық қызметтер көрсетуді реттеу жөніндегі комитеті (AFSA) – Астана 

халықаралық қаржы орталығында қаржылық қызметтерді және онымен байланысты қызметті 

реттеу мақсатында «Астана халықаралық қаржы орталығы туралы» Қазақстан Республикасының 

Конституциялық заңына сәйкес құрылған АХҚО-ның тәуелсіз реттеушісі. АХҚО ережелері қаржы 

компаниялары мен нарық институттарын лицензиялауды, тіркеуді, аккредиттеуді және 

қадағалауды қамтамасыз етеді. Комитет туралы толық ақпарат www.afsa.kz сайтында орналасқан.  

 

"Астана" халықаралық қаржы орталығы Қазақстан Республикасының Тұңғыш Президенті – 

Елбасы Нұрсұлтан Назарбаевтың бастамасымен "Бес институционалды реформаны іске асыру 

бойынша 100 нақты қадам" Ұлт жоспары аясында құрылды. 

2020 жылдың 2 шілдесінде АХҚО Басқару кеңесінің отырысы аясында Орталықтың 2025 жылға 

дейінгі даму стратегиясы қабылданды. 

Құжатқа сай, АХҚО Орталық Азия, Кавказ, ЕАЭО, Батыс Қытай, Моңғолия мен Шығыс Еуропа 

елдеріндегі алдыңғы қатарлы қаржы орталығы болып қалыптасу көзделген. 

АХҚО міндеті өңірдің ұзақмерзімді тұрақты дамуына ықпал ету. Мемлекет басшысы Қ. Тоқаев атап 

өткендей, «АХҚО өзінің теңдессіз мүмкіндіктерімен өңір елдерін байланыстырушы ерекше 

платформаға айнала алады».  

АХҚО-ның тұрақты дамуының стратегиялық бағыттары жабық циклді экономика, қаржы 

технологиясы мен «цифрлық қаржы орталықты» дамытуды қамтиды. https://aifc.kz/  

 

Халықаралық сақтандыру қадағалаушыларының қауымдастығы (IAIS) – сақтандыру 

полистерінің мүдделері үшін әділ, қауіпсіз және тұрақты сақтандыру нарықтарын дамыту және 

әлемдік қаржылық тұрақтылықты сақтау мақсатында сақтандыру секторына тиімді және дәйекті 

әлемдік қадағалауға ықпал ететін стандарттарды белгілейтін халықаралық ұйым. 200-ден астам 

юрисдикциялар IAIS мүшелері болып табылады, олар әлемдегі сақтандыру сыйлықақыларының 

97% құрайды. Қосымша ақпаратты www.iaisweb.org сайтынан алуға болады.  

